
პატივცემულო კოლეგებო,
როგორც მოგეხსენებათ, „საქართველოს ადმინისტრაციულ სამართალდარღვევათა კოდექსით გათვალისწინებულ შემთხვევებში ალკოჰოლური სიმთვრალის ფაქტის დადგენის წესის დამტკიცების შესახებ“ საქართველოს შინაგან საქმეთა მინისტრისა და საქართველოს შრომის, ჯანმრთელობისა და სოციალური დაცვის მინისტრის 31.12.2013წ. №1017/01-52/ნ ერთობლივი ბრძანების დანართი 2-ის პირველი მუხლის პირველი პუნქტის თანახმად, „გამოსაკვლევი პირი ვალდებულია სისხლის სინჯის აღების პროცედურის დაწყებამდე მის განმახორციელებელს წარუდგინოს პირადობის დამადასტურებელი დოკუმენტი და ადმინისტრაციული სამართალდარღვევის  ოქმი.“
ალკოჰოლური სიმთვრალის დადგენის პროცესში გამოიკვეთა პრობლემა, რაც უკავშირდება გამოსაკვლევი პირის მიერ ადმინისტრაციული სამართალდარღვევის ოქმის სამედიცინო დაწესებულებაში წარდგენის საჭიროებას (ოქმი ივსება მხოლოდ ერთ ეგზემპლარად და რჩება საპატრულო განყოფილებაში, რაც პრობლემას უქმნის სამედიცინო დაწესებულებებს განახორციელონ ალკოჰოლური სიმთვრალის ფაქტის დადგენა ბრძანებით განსაზღვრული წესის შესაბამისად).
ზემოაღნიშნულიდან გამომდინარე, იგეგმება ერთობლივ ბრძანებაში ცვლილების შეტანა, რომლის ერთ-ერთ ვერსიად განვიხილავთ სამართალდარღვევის ოქმის ნაცვლად, პირადობის დამადასტურებელ დოკუმენტთან ერთად, მოთხოვნილ იქნეს ალკოტესტის შემოწმების შედეგის ამონაბეჭდის (ჩეკი) წარდგენა.
გთხოვთ, ხვალ დღის ბოლომდე (21.05.14. 17სთ) ელ. ფოსტით მოგვაწოდოთ თქვენი მოსაზრება ან წინადადებები ზემოაღნიშნულ საკითხთან დაკავშირებით.
დამატებითი ინფორმაციისთვის, ან შეკითხვების არსებობის შემთხვევაში, გთხოვთ მოგვმართოთ შემდეგ სატელეფონო ნომერზე: 251 00 39-1415, 577 28 28 10.

